
Peqqissaasut nunani allaneersut peqqinnissaqarfimmi
atorfinitsitaasarnerat pillugu Namminersornerullutik

Oqartussat nalunaarutaat

Peqqissaasut sulisinnaatitaanerat sulinerallu pillugit Inatsisartut peqqussutaanni nr. 7-imi, 30. oktober

1995-imeersumi § 3, imm. 4 naapertorlugu aalajangersarneqarpoq:

 

Sulisinnaatitaanermut akuersissut.

§ 1. Nunatsinni peqqissaasutut taamaallaat suliaqarsinnaatitaavoq Peqqissaasut sulisinnaatitaanerat

sulinerallu pillugit Inatsisartut peqqussutaat nr. 7, 30. oktober 1995-imeersoq naapertorlugu

sulisinnaanermut akuersissummik tunineqarsimasoq.

Imm. 2. Naalakkersuisunut qinnuteqarnikkut peqqissaasunut nunani allaneersunut sulisinnaatitaanermut

akuersissut tunniunneqartarpoq peqqinnissaqarfiup iluani sulisorisat ilaannut nunani avannarlerni

ataatsimut sulisussarsiortarneq pillugu isumaqatigiissutit malillugit piumasaqaatinik peqqissaasumit

nunami allaneersumit naammassinnissimasumut.

Imm. 3. Peqqissaasut nunani allaneersut isumaqatigiissummi qulaani taaneqartumi ilaanngitsut

sulisinnaatitaanermut akuersissummik tunineqartarput peqqissaasut nunani allaneersut qallunaat

nunaanni sulisinnaatitaanermut akuersissummik qinnuteqartanerannut atatillugu Sundhedsstyrelsimit

piumasaqaataasut aallaavigalugit qinnuteqartoq naliliiffigineqareeraangat.

 

Kalaallit Nunaanni peqqissaasunik nunanit allaneersunik atorfinitsitsisarnermi najoqqutassatut malittarisassat.

§ 2. Peqqissaasut nunani allaneersut nunatsinni sulisinnaanermut akuersissummik tunineqareerlutik

nunatsinni peqqinnissaqarfinni atorfininnissamik kissaateqartut oqartussaasumit atorfinitsitsisuusumit

naliliiffigineqassapput. Tassani ilaatinneqassapput inuttut, ilinniakkatigut piginnaassutsikkullu naliliinerit

aamma piginnaaneqarfiit allat. Najoqqutassatut minnerpaamik piumasaqaataasariaqarpoq peqqissaasoq

nunami allameersoq:

1) Nunat Avannarliit arlaannit ukioq ataaseq peqqissaasutut sulisimanermik misilittagaqassaaq aammalu

oqaatsinik atorneqartunik atuisinnaassalluni.

2) nunani allaneersunut danskit oqaasiinik misilitsinnissamut piumasaqaataasunut, Danskit oqaasiinik

misilitsinnermut 2-mut oqalussinnaanermut, naleqquttumik danskit oqaasiinik piginnaaneqartuussaaq.

3) imaluunniit kalaallit oqaasiinut naleqquttumik piginnaaneqassalluni imaluunniit tamakkiisumik (inuit)

oqaasiinut assingusunik oqalussinnaassuseqassalluni.

 

Atortuulersitsineq.

§ 3. Nalunaarut atuutilissaaq 1. maj 1998.

